                                             ԱՄՓՈՓԱԹԵՐԹ  
ԵՎՐԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋՈՑՆԵՐԻՑ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ ԿԱԶՄԻ ԿԱՐՈՂՈՒԹՅՈՒՆՆԵՐԻ ԶԱՐԳԱՑՈՒՄ. ՈՒՍՈՒՑՈՂԱԿԱՆ ՍԵՄԻՆԱՐԻ ԱՆՑԿԱՑՈՒՄ» ՏԵԽՆԻԿԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ՄԱՍԻՆ» ՊԱՅՄԱՆԱԳՐԻՆ ԿԻՑ ԼՐԱՑՈՒՑԻՉ ԹԻՎ 1 ՀԱՄԱՁԱՅՆԱԳՐԻ ՆԱԽԱԳԾԻ ՍՏՈՐԱԳՐՄԱՆ ԱՌԱՋԱՐԿՈՒԹՅՈՒՆՆԵՐԻ

	1. ՀՀ արտաքին գործերի նախարարություն
	09.03.2026թ.

	
	№ 1111/11871-26

	 
     Հայաստանի Հանրապետության ֆինանսների նախարարության և Եվրասիական զարգացման բանկի միջև Տեխնիկական աջակցության տրամադրման մասին» պայմանագիրը ստորագրվել է  2025 թվականի հուլիսի 14-ին: Պայմանագրով նախատեսվում է Կայունացման և զարգացման Եվրասիական հիմնադրամի միջոցներից ՀՀ ֆինանսների նախարարությանը տրամադրել 80 հազար ԱՄՆ դոլարի չափով անհատույց և չվերադարձվող հիմունքներով ֆինանսական աջակցություն՝ ՀՀ ֆինանսների նախարարության աշխատակիցների կարողությունների զարգացման համալիր ծրագրի իրականացման նպատակով:
Պայմանագրին կից թիվ 1 լրացուցիչ համաձայնագրի նախագծով նախատեսվում է պայմանագրում կատարել մի շարք փոփոխություններ՝   ծրագրի իրականացման ժամկետի երկարաձգում մինչև 2026 թվականի սեպտեմբերի 30-ը, ծրագրի ֆինանսավորման և ծրագրի իրականացման մոնիթորինգի ժամանակացույցերի փոփոխություն, փաստաթղթաշրջանառությունը էլեկտրոնային եղանակով իրականացնելու հնարավորության ներդրում և այլն:
Հաշվի առնելով վերոգրյալը՝ ՀՀ արտաքին գործերի նախարարությունը Հայաստանի Հանրապետության վարած արտաքին քաղաքականությանը համապատասխանելու տեսանկյունից նպատակահարմար է համարում Հայաստանի Հանրապետության ֆինանսների նախարարության և Եվրասիական զարգացման բանկի միջև Տեխնիկական աջակցության տրամադրման մասին պայմանագրին կից թիվ 1 լրացուցիչ համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	


Ընդունվել է ի գիտություն:

	2. ՀՀ արդարադատության նախարարություն
	02.03.2026թ.

	
	№ /14.2/9704-2026

	
Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել է ի գիտություն: 

	3. ՀՀ ֆինանսների նախարարություն
	09.03.2026թ.

	
	№ 01/5-1/5865-2026

	
Եվրասիական զարգացման բանկի միջոցներից «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրի լրացուցիչ համաձայնագրի նախագծում՝ Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
[bookmark: _GoBack]
	



	4. ՀՀ տարածքային կառավարման և ենթակառուցվածքների նախարարություն
	24.02.2026թ.

	
	№ ԴԽ//7077-2026

		Հայտնում ենք, որ «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրին կից լրացուցիչ թիվ 1 համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է ի գիտություն:



